
Ed. 617. Nefndarálit

um frv. til 1. um brevt. á og viðauka við siglingalög, nr. 56 30. nóv. 1914.

F rá  sjávarútvegsnefnd.

Nefndin liefir athugað frv. þetta og hefir orðið sammála uni efni 1. gr. 
Aðeins telur nefndin, að frestur sá, sem ákveðinn er í gr. uni að ekki megi 
láta vátryggingarféð af höndum, sé óþarflega langur, og leggur til, að hann sé 
styttur í 2 mánuði.

Meiri lil. nefndarinnar getur ekki fallizt á að samþvkkja 2. gr. frv. og legg- 
ur til, að hún falli niður.

Þá liefir nefndinni borizt, frá  atvinnumálaráðherra, annað frv. uni breyt- 
ing á sömu lögum. Er það samið af próf. Þórði Eyjólfssvni, að tilhlutun banka- 
stjóranna við Landsbankann og Ctvegsbankann h /f ,  Revkjavík. Fvlgdi því 
greinargerð, sem prentuð er liér á eftir sem fylgiskjal. Hefir nefndin athugað 
þessar brevtingar og leggur til, að þæ r verði felldar inn í frv. á þskj. 543. Leit- 
aði nefndin uni það atriði umsagnar próf. Þórðar Evjólfssonar, og taldi liann 
bezt fa ra  á því, að allar brevtingarnar kæmu fram  í einu frv. Nefndin leggur 
þvi til, að frv. verði samþykkt með eftirfarandi

BREYTINGUM.

1. Við 1. gr. í stað orðanna „3 m ánuðir“ komi: 2 mánuðir.
2. Við 2. gr. Greinin falli niður.
3. Á eftir 1. gr. komi 3 nýjar greinar, sem verða 2., 3. og 4. gr., svo liljóðandi:

a. (2. gr.) Sjóveðsréttar njóta ekki kröfur, sem skipstjóri stofnar við
menn eða stofnanir hér á landi í sambandi við útgerð skipa, sem heim- 
ilisföst eru hér á landi og eingöngu eða aðallega eru notuð til fiskveiða 
hér við land, vegna úttektar á veiðarfærum, hverskonar sem eru, beitu, 
ís, salti, tunnum, kolum, benzíni, hverskonar olium og öðrum véla- 
nauðsvnjum. Kröfur þessar ábvrgist útgerðarmaður með öllum eign- 
uni sínum.

b. (3. gr.). Nú liefir skipstjóri greitt eða tekið á sig ábyrgð á greiðslu úttekt- 
ar samkvæmt 2. gr., og á liann þá ekki sjóveðsrétt fyrir endurgreiðslu- 
kröfu sinni á útgerð skipsins.

c. (4. gr.). Ákvæði 2. og 3. greinar gilda ekki uni kröfur, sem stofnaðar 
eru eingöngu vegna greiðslu nauðsvnja til lieimferðar skips.

4. 3. gr. verði 5. gr.
Alþingi, 25. nóv. 1935.

Ingvar Pálmason, • Sigurjón Á. Ólafsson, Jón A. Jónsson. 
form., frsm. fundaskrifari.



Fylgiskjal.

Greinargerð fyrir breytingum á siglingalögum, nr. 56 30. nóv. 1914.

íslenzku siglingalögin frá 1914 eiga, eins og önnur norræn siglingalög, rót 
sína að rekja  til þýzkra siglingalaga frá árinu 1861, sem samin voru með sér- 
stöku tilliti til millilandasiglinga kaupskipa. Alþingisnefnd sú, sem um sigl- 
ingafrumvarpið fjallaði á sínum tíma (1911), sá og fann, að frumvarpið átti 
ekki allskostar við hér á landi, og einkum þótti nefndinni vanta í frv. ákvæði, 
„sem eigi við fvrirkomulag það, sem nú er á fiskveiðum liér við land“. Engar 
verulegar breytingar voru þó gerðar á frv. af þessum sökum.

1 siglingalögunum eru ákvæði um, að sjóveðsréttur skuli stofnast m. a. 
fyrir allri úttekt skipstjóra til skipsins utan heimilis þess, sem nauðsvnleg er 
til framlialds ferðar þess, en með ferð er hér átt við alla fjarveru skips frá  
lieimili sínu (53. shr. 236. gr. sigll.). Var ákvæðið upphaflega sett með það fvrir 
augum, að skipstjóri gæti, án tafar fyrir skipið, útvegað nauðsynjar til fram- 
lialds ferðar og starfrækslu skipsins á stöðum, þar sem erfitt eða ókleift væri 
að ná til útgerðarmanns, enda miðað við millilandasiglingar kaupskipa áður 
en síminn kom til sögunnar. Þessi regla er mjög óheppileg og óréttlát, þegar 
lienni er heitt við innlend fiskiskip, sem oft eru gerð út vertíðum saman frá 
öðrum stöðum en heimilisstað sínum. Sé úttekt til skipsins þá ekki greidd 
reglulega, sem oft verður misbrestur á, hleðst hún sem sjóveð á skipið, til 
stórtjóns fyrir samningsveðhafa, þar  eð sjóveðin ganga fyrir rétti þeirra. Eru 
fiskiskipin, einkum liin smærri, orðin algerlega óveðliæf af þessum sökum, 
þar eð veðhafi, hankar eða aðrir, sem út á skipin lána, getur ekki trvggt sig 
fvrir því, að veði lians verði útrýmt, máske á einni vertíð, vegna ógreiddrar 
úttektar til skipsins. Eru mörg dæmi til þess, að veðhafi liafi glatað veði sínu 
af þessum sökum. Ástæðan til þess, að veita úttektarkröfum sjóveðsrétt, er 
alls ekki fyrir hendi að þvi er snertir innlend fiskiskip, þvi jafnan er skip- 
stjóra nú kleift, án verulegrar tafar fyrir skipið, að ná til útgerðarinnar sím- 
leiðis, þótt skipið sé gert út frá öðrum stað en heimili sínu.

Aðrar þjóðir hafa af sömu revnslu að segja og vér í þessum efnum. T. d. 
hafa Norðmenn þegar árið 1909 sett lög um breyting á siglingalögum sínum 
(frá 1893), er ganga að mestu í sömu átt og frum varp þetta, enda er frnm- 
varpið að miklu levti eftir þeim sniðið. (Sjá norsk 1. nr. 6 18. sept. 1909).


